
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E VËZHGUESVE AFATGJATË TË DELEGACIONIT TË BASHKIMIT EVROPIAN , PËR VËZHGIMIN E ZGJEDHJEVE PËR ORGANET E QEVERISJES VENDORE TË DATËS 21 QERSHOR  2015

Komisioni Qendror i Zgjedhjeve, në mbledhjen e datës   01.06.2015, me pjesëmarrjen e: 

shqyrtoi çështjen me:

OBJEKT:
Miratimi i vëzhguesve afatgjatë paraqitur nga Delegacioni i Bashkimit Evropian për vëzhgimin e zgjedhjeve për Organet e Qeverisjes Vendore të datës 21 qershor 2015.
BAZA LIGJORE: 
Neni 23, pika 1, gërma ”a”, neni 6, pika 2, 4, 5, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,i ndryshuar dhe Udhëzimi nr. 13, datë 22.04.2009 “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare, përfaqësues të shteteve të huaja dhe mediave” 
                                              V E R E N 
Delegacioni i Bashkimit Evropian në Republikën e Shqipërisë është një mision diplomatik i përhershëm. Synimi kryesor i kësaj organizate është raportimi i progresit të bërë nga qeveria shqiptare për arritjen e kriterit politik të dokumentit të Kopenhagenit mbi demokracinë duke përfshirë këtu dhe proceset zgjedhore.
Detyrat kryesore të Delegacionit janë: Lehtësimi i zhvillimit të marrëdhënieve politike dhe ekonomike ndërmjet BE-së dhe Shqipërisë, Menaxhimi i programeve të asistencës së BE-së dhe shpërndarja e informacionit mbi BE-në, vendimarrësit dhe opinion-bërësit lidhur me procesin e integrimit, institucionet e BE-së dhe politikat e saj. 
Kjo organizatë ka paraqitur kërkesën e saj bashkë me dokumentacionin mbështetës pranë KQZ për akreditimin e një vëzhguesi afatgjatë dhe një përkthyesi. Nga shqyrtimi i dokumentacionit, Komisioni Qendror i Zgjedhjeve vëren se ai është brenda kushteve dhe kërkesave të parashikuara nga Kodi Zgjedhor.
 
PËR KËTO ARSYE

Bazuar në nenin 23, pika 1, gërma “a”, neni 6 , pika 2, 4,5  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 13, datë 22.04.2008 “Për procedurat e akreditimit  dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare përfaqësues të shteteve të huaja dhe mediave”, Komisioni Qendror i Zgjedhjeve:
V E N D O S I :
1. Të miratojë kërkesën e Delegacionit të Bashkimit Evropian për akreditimin e një vëzhguesi afatgjatë dhe një përkthyesi për vëzhgimin e procesit zgjedhor për zgjedhjet për organet e qeverisjes vendore të datës 21 Qershor 2015, sipas listës të përcaktuar në lidhjen Nr.1 , bashkëlidhur këtij vendimi.
2.  Ky vendim hyn ne fuqi menjëherë.

Për miratimin e vëzhguesve afatgjatë të Delegacionit të Bashkimit Europian për vëzhgimin e zgjedhjeve për Organet e qeverisjes vendore të datës 21 Qershor, 2015

_1096887754.bin

